
Annotatsiya:  Mazkur maqolada o‘smirlarda matematik tafakkurni 

rivojlantirish usullari haqida  so‘z yuritiladi. 

Аннотация: В данной статье рассказывается о методах развития 

математического мышления у подростков.  

O‘smirlarda matematik tafakkurini rivojlantirish mantiqiy fikrlash madaniyatini 

o‘stirishga, masala yechish uchun zarur bo‘lga bilimlardan qoida, dalil, qonun, 

teorema, ta’rif,aksiomalarni ishga solishga, to‘g‘ri fikr yuritishga, bahs munozara 

paytida o‘zining va boshqalarning fikr – mulohazalariga tanqidiy munosabatda 

bo‘lishga, hozir javoblikka, suhbatdoshning fikr – mulohazalaridagi xatolarni 

anglashga sababchi  bo‘ladi. Mantiqiy qoidalardan foydalana bilish, o‘z fikrini lo‘nda 

va ishonarli qilib bayon etish ko‘nikmalarini hosil qilish, yangiliklarga  intilish, 

haqiqatni anglashga  intilish asosiy  maqsadlardan biridir. O‘smirlar davrida matematik 

tafakkurni rivojlantirishda bir nechta asosiy omillar va yondashuvlar mavjud. Bu 

davrda o‘smirlar qiyin masalalarni hal qilishga qiziqish boshlaydilar, shuning uchun 

ularning tafakkurini rivojlantirish uchun quyidagi asosiy prinsiplarga e'tibor berish 

zarur: 

-Mantiqiy fikrlashni rivojlantirish. Matematika ko‘pincha mantiqiy qadamlar va 

tizimli o‘ylashni talab qiladi. O‘smirlar uchun mantiqiy fikrlashni rivojlantirish muhim 

sanalib  ularni murakkab masalalar va jumboqlar orqali mantiqiy izlanishlarga undash, 

har bir masalani bosqichma-bosqich yechishga o‘rgatish muhimdir. 

-Amaliyot va mashqlar. O‘smirlar matematik tafakkurini rivojlantirishda doimiy 

amaliyot, turli masalalar va topshiriqlarni yechish orqali o‘z bilimlarini 

mustahkamlash, har xil murakkablikdagi masalalar va muammolar bilan ishlash orqali 

matematik tafakkurlarini kuchaytirish mumkin. 

-Muammoni  yechish usullari. O‘smirlar uchun muammoli masalalarni turli 

usullarda yechish imkoniyatlarini ko‘rsatish juda foydali  bo‘lib  bir xil masalani turli 

metodlar  bilan, ya’ni grafik, algebraik, geometrik, arifmetik yechish orqali, ular qaysi 

usul samarali ekanini tushunadilar va tanlashni o‘rganadilar. 

-Ijodiy yondashuv. Matematikada o‘smirlar faqat formulalar va hisob-

kitoblargina  emas  balki,  ijodiy yondashuvni rivojlantirib, o‘zlari uchun yangi usullar, 

yondashuvlar va g‘oyalar ishlab chiqishlari ularni  fanga bo‘lgan qiziqishini oshiradi 

va matematik tafakkurlarini kengaytiradi. 

-Matematikaning kundalik hayot bilan aloqasi.O‘smirlar uchun matematikani 

hayot bilan bog‘lash, amaliy masalalar orqali, masalan, xarid qilish, pul hisoblash, 

vaqtni rejalashtirish, yuza va hajmlarni o‘lchash  kabi masalalar orqali matematikaga 

qiziqtirish mumkin. 

-Kollaboratsiya va muhokama.-O‘smirlar orasida guruhli ishlar va 

muhokamalarni tashkil qilish birgalikda masalalarni yechish, turli nuqtai nazarlarni 

eshitish va o‘zaro yordam berish,o‘zaro  hamkorlik  orqali matematik tafakkurlarini 

yanada rivojlantirishi mumkin. 

-Texnologiyalardan foydalanish.Matematik dasturlar va ilovalaridan 

foydalanish. kompyuterlar va mobil qurilmalarda ishlash orqali o‘smirlar matematik 

masalalarni yanada qiziqarli va interaktiv tarzda yechishlari orqali tafakkurlarini  

boyitadilar. 

-Fikrni to‘g‘ri tashkil etish. Matematik tafakkurni rivojlantirishda fikrni to‘g‘ri 

tashkil etish  masalani to‘g‘ri tushunish, o‘z fikrini aniq bayon qilish va natijaga 

erishish yo‘lida to‘g‘ri qadamlarni tanlash   orqali o‘smirlarda  mantiqiy tafakkurni 

rivojlantirish mumkin bo‘ladi. 

    Xulosa qilib aytadigan bo‘lsak, bu usullarni o‘z ichiga olgan yondashuvlar 

orqali o‘smirlarning matematik tafakkuri rivojlanadi va ular murakkab masalalarni 

samarali hal qilishni o‘rganadilar. 

